
. TISLIMA LILL-OMMIJIET
TAS-SACERDOTI FID-DJOCESI TA’ GHAWDEX

Gheziez ommijiet,

Dawn il-jiem kont fit-triq u ltgajt ma’ omm ta’ wiehed mis-sacerdoti taghna.
Stagsejtha dwar binha u hassejt 1i tatni zewg twegibiet: wahda bil-kliem u l-ohra
b’ghajnejha. Kliemha kien vojt, imma harsitha kienet tqgila wisq! Din il-laggha
ghenitni napprezza mhux biss is-sitwazzjoni partikulari imma wkoll lilkom, gheziez
ommijiet taghna s-sacerdoti li, bla ma taqtghu, twennsuna bil-kura materna
taghkom.

Qed niktbilkom din l-ittra biex nesprimi l-gratitudni tieghi lejkom, ghax meta
geghdin tiehdu hsieb binkom, intom ged tkunu ta’ sostenn kbir ghad-Djocesi.

Bizzejjed wiehed jistaqsi sacerdot li tilef lil ommu, u dan dlonk jghidlek kif il-
ministeru tieghu nbidel wara li giet nieqgsa ommu. Mhux qed nghid ghas-servizzi li
toffrulna meta nsibu 1-ikel shun u hwejjigna ndaf xummiema. Ghalkemm dan huwa
gadi mehtieg, il-prezenza taghkom fhajjitna tissarraf f'ghajnuna wisq aktar siewja,
tant li intom tibqghu tiswew ghalina anki meta, minhabba l-mard jew l-eta, ma
tkunux tifilhu tkomplu taghmlu dawn il-facendi.

Fil-fatt, ahna nghozzu hafna I-fatt li intom dejjem prezenti ghalina, tant li ma teghjew
gatt tkunu dejjem lesti biex tisimghuna. Dejjem ghandkom kelma ghaqlija u f'postha;
min jaf kemm ommijiet salvaw vokazzjonijiet sacerdotali! Ghandkom don spe¢jali
taghkom l-ommijiet 1i jaghtikom il-hila taqraw x’hemm f'qalbna: kapac¢i xxommuna
meta nkunu ghadna lanqas xrifna fil-bieb ta’ barra. II-Mulej zejjinkom ukoll b’dawk
il-kwalitajiet naturali u sopranaturali biex meta tarawna mnikkta, tfarrguna; meta
nkunu rrabjati, tikkalmawna; meta nhossuna mhux mifhuma minn dawk ta’
madwarna, taghmlulna lI-kuragg; meta nkunu miflugin, isserhuna; meta nsibu ruhna
fis-solitudni, toffrulna kumpanija; meta jkollna xi gerha, tinfaxxawhielna. Fuq kollox,
huwa minghandkom li nixorbu l-ispirtu tal-maternita li bih irridu nhaddnu lil dawk
li niltaqghu maghhom fil-ministeru pastorali taghna.

Narakom tibku bil-ferh dakinhar tal-ordinazzjoni sacerdotali ta’ wliedkom jew meta
nafdalhom xi ministeru; imma naf ukoll 1i gieli bkejtu meta rajtu lil uliedkom is-
sacerdoti jbatu minhabba ragunijiet pastorali. Jien konxju li seta’ kien hemm



mumenti fejn, bid-decizjonijiet li kelli niehu, stajt weggajt il-qalb ta’ xi omm
minnkom. Anki jekk dejjem nipprova naghmel l-ghazliet fid-dawl ta’ dak li Alla jitlob
ghall-Knisja tieghu f Ghawdex, nitlob skuza jekk kont kawza ta’ tbatija.

I1-Knisja hija midjuna hafna maghkom u ta’ dan jien minn qalbi rroddilkom hajr.
Halluni nerga’ ntennilkom li l-prezenza taghkom hija unika u hadd ma jista’
jimlielkom postkom fil-hajja tas-sacerdot. Ghalhekk ghandna bzonnkom, imqar jekk
int omm anzjana jew marida.

Qabel naghlaq, irrid insellem il-memorja ta’ dawk l-ommijiet li hallewna: dawn ukoll
kienu benefatturi kbar taghna. B’sens ta’ rikonoxxenza, inheggeg lis-sacerdoti biex
fil-jiem li gejjin joffru quddiesa (binazzjoni) b’suffragju taghhom.

Ghalkemm qed nikteb lill-ommijiet, nizgura lill-missirijiet tas-sacerdoti li huma
wkoll ghandhom post f'qalbi; xi darba nikteb lilhom ukoll.

Bl-intercessjoni tal-Vergni Mbierka, Omm it-Tarbija ta’ Betlehem, nitlob fugkom il-
barka ta’ Alla.

Moghtija mill-Kurja tal-Isqof, ir-Rabat, Ghawdex, illum il-Hamis 22 ta’ Dicembru
2016.

